ՀԻՄՆԱՎՈՐՈՒՄ
«ՍԱՀՄԱՆԱՄԵՐՁ ՀԱՄԱՅՆՔՆԵՐԻՆ ՏՐՎՈՂ ՍՈՑԻԱԼԱԿԱՆ ԱՋԱԿՑՈՒԹՅԱՆ ՆՊԱՏԱԿՈՎ ՓՈԽՀԱՏՈՒՑՄԱՆ ԵՆԹԱԿԱ ԾԱՎԱԼՆԵՐԸ և ՓՈԽՀԱՏՈՒՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը)
Նախագծի նպատակը Սահմանամերձ համայնքների սոցիալական աջակցության մասին ՀՀ օրենքի կիրարկումն ապահովելն է: 
1. Կարգավորման հարաբերությունների ներկա վիճակը և առկա խնդիրները
 2015 թվականի հունվարի 1-ից ուժի մեջ է մտել Սահմանամերձ համայնքների սոցիալական աջակցության մասին ՀՀ օրենքը, որի համաձայն, Հայաստանի Հանրապետության կառավարության կողմից հաստատված ցանկում ներառված՝ Հայաստանի Հանրապետության սահմանամերձ համայնքների ընտանիքներին տրվում է բնական գազի, էլեկտրաէներգիայի, ոռոգման ջրի սակագնի մասնակի ու գույքահարկի և հողի հարկի փոխհատուցում:
1. Առկա խնդիրների առաջարկվող լուծումները
 Նախագծով առաջարկվում է անփոփոխ թողնել Հայաստանի Հանրապետության կառավարության կողմից սահմանած փոխհատուցման ենթակա ծավալներն ու փոխհատուցման կարգը:
1.  Կարգավորման առարկան
 	Նախագծի կարգավորման առարկան սահմանամերձ համայնքներում կենսապայմանների բարելավումն է:
1. Նախագծի մշակման գործընթացում ներգրավված ինստիտուտները և անձինք             Նախագծի մշակումն իրականացվել է ՀՀ տարածքային կառավարման և արտակարգ իրավիճակների նախարարության կողմից։
1. Իրավական ակտի կիրառման դեպքում ակնկալվող արդյունքը
 Նախագծի ընդունման արդյունքում ակնկալվում է անփոփոխ թողնել ՀՀ կառավարության կողմից սահմանվող փոխհատուցման ենթակա ծավալներն ու փոխհատուցման կարգը:



ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Սահմանամերձ համայնքներին տրվող սոցիալական աջակցության նպատակով փոխհատուցման ենթակա ծավալները և փոխհատուցման կարգը հաստատելու մասին Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Սահմանամերձ համայնքներին տրվող սոցիալական աջակցության նպատակով փոխհատուցման ենթակա ծավալները և փոխհատուցման կարգը հաստատելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:




